
Itxaso Soto Díaz de Cerio foru-parlamentariak, Geroa Bai parlamentu-taldeko kideak, 11-26/PES-00058 galdera egin zuen, idatziz erantzun zekion. Bada, Eskubide Sozialetako, Ekonomia Sozialeko eta Enpleguko kontseilariak honako hau erantzun du:
Berdintasun-plana ezarrita daukaten enpresen portzentajea.
Berdintasun-plana ezarrita daukaten enpresen portzentajea % 71,8koa da.
· Indarrean dagoen berdintasun-plana izateko betebeharra daukaten enpresak: 230 (Nafarroan erregistratutako indarrean dagoen plana duten enpresak) eta 111 (Ministerioan erregistratutako indarrean dagoen plana duten enpresak) batuz gero, 341 enpresa dira, 50 langiletik gora dituzten 475 enpresatik.
· Indarrean dagoen berdintasun-plana izateko betebeharrik ez duten enpresak: 96.
Berdintasun-plana ezarrita daukatela erregistratu ez duten enpresen portzentajea. 
Berdintasun-plana ez Nafarroan ez Ministerioan erregistratu ez duten eta betebeharra daukaten enpresak 134 dira, hau da, % 28,2.
Plan horiek betetzen direla ziurtatze aldera ikuskaritzak egiten dituen kontrol-neurriak. 
Honela deskribatzen du jarduketa horren edukia Laneko eta Gizarte Segurantzako Ikuskatzailetzak bere urteko programan:
· 2.3.4.1 Kontrol-neurriak eta berdintasun-planak (kodea: NT0025).
Kanpainaren helburua da berdintasun-planak egiteko eskakizuna betetzen dela kontrolatzea, bai eta enpresa guztiak behartuta dauden diskriminazio mota oro saihesteko neurriak egiaztatzea ere.
Berdintasun-planak egiteko eta aplikatzeko betebeharra barne hartzen duten hitzarmen kolektiboetan oinarrituta hautatuko dira enpresak, bai eta emakumeen eta gizonen arteko berdintasun eraginkorrerako neurriak hartzera behartzen duten klausulak dituzten hitzarmen kolektiboetan oinarrituta ere, berdintasun-planak egiteko betebeharrik ez dagoenean.
Derrigorrean berdintasun-planak izan behar dituzten edo dituztenak osatzeko neurriak hartu behar dituzten enpresen kasuan, aurreko urteetan egindako eskakizunak eraginkortasunez betetzen dituztela egiaztatuko da.
Hemen sartzen dira, oro har, emakumeen eta gizonen arteko laneko edozein diskriminazio saihesteko neurriak hartzea, bai eta arlo horretako gainerako apartatuetan sartzen ez diren beste betebehar batzuk ere.
Kanpaina hori egitea bereziki garrantzitsua da 6/209 Errege Lege Dekretuak eta urriaren 13ko 901/2020 Errege Dekretuak sartutako aldaketetan oinarrituta, bereziki kontuan hartuta, 2022ko martxotik aurrera, betebehar hori 50 langile edo gehiagoko enpresei eska dakiekeela; beraz, 2025ean planifikatutako jarduketa kopuru berari eusten zaio.
Urtero 55 ikusketa-jarduketa planifikatzen dira.
Berdintasunaren arloan 2023tik gaur arte egindako ikuskapenak.
2023an egindako ikuskapenak  92 jarduketa
2024an egindako ikuskapenak  102 jarduketa
2025ean egindako ikuskapenak (urriaren 31ra arte)  106 jarduketa
Egindako ikuskapenak guztira  300 jarduketa
Honako arlo hauek ikuskatzen dira:
Emakumeen eta gizonen arteko benetako berdintasuna:
· Bereizkeria enplegua lortzeko unean
· Bereizkeria lan-harremanetan (diru-sarrerak, soldatak, igoera)
· Sexu-jazarpena eta sexuan oinarritutako jazarpena
· Berdintasun-neurriak eta -planak
· Familia- eta lan-bizitza bateragarri egiteko eskubideak
· Bereizkeria negoziazio kolektiboan.
Zehapenik ezarri al zaio enpresaren bati berariazko araudia (901/2020 Errege Dekretua) ez betetzeagatik?
· 3 espediente/enpresa 2025ean.
· 4 espediente/enpresa 2024an.
Hori guztia jakinarazten dizut, Nafarroako Parlamentuko Erregelamenduaren 215. artikuluan xedatutakoa betez.
Iruñean, 2026ko martxoaren 16an

